
Onisiny 8

1.  Waa`g les tagniyeka Waa`g galle `gasoka ta he Satan ubaa arjanle?
-He muniny.

2.  Ta Waa`g les maya tagniye?
-Waa`g les tagniyeka `daa muuni, `daa gaalat.

3.  Waa`g hele tagniyeka lulle, he `du gudoka meete?
-Gaalat.

4.  Waa`g hele tagniyeka lulle, gaalat `daa giri `du gudoka, hate Waa`g mu`de?
-Gaalat hat Waa`g ki eg mi mure.

5.  Gaalat gonle al mare hat Waa`g ki eg mi taganiye?
-Kantach kunno ger guwan ubaa fe`ditle lulle.

6.  Waa`g kantach kunno meete ki tagnanuka fe`de?
-Waa`g kantach kunno he midhaba lulle ki ta`b`do`dota he fe`de.
-Muuni ke Waa`g ta`b`do`dota Waa`g hi fe`de.

7.  Waa`g `daa mare gaal ger guwan shiche?
-Mi in ki gelneta.

8.  Waa`g fe`dit kinyo meete ki egemeyoka he fe`de?
-Waa`g fe`dit kinyo he midhabka ki egemeyoka he fe`de.
-Waa`g in ki chirateka he fe`de.

9.  Waa`g erkob gaal mia tagniye?
-Maa yab tigide ubaa maa `diet tigide takama tagniye.

10.  Maa erkoba menyle hate yie?
-Adam.

11.  Waa`g Adam tagniyeka, waasela, kansim mare mu shiche?
-Waa`g Adam les lulle kansimle shiche.

12.  Erkob les alla maadhat sidhle meete ka taale?
-Erkob lool he manay.
-Erkob ne`bet he manay.
-Erkob he `deewa he manay.
-Erkob kufach he manay.

13.  Waa`g les saas mana tagniyeka he dhaycheka he mi maya?
-Waa`g galle `gasoka, Satan ubaa arjanle.

14.  Waa`g les saas mana tagniyeka Satan ubaa arjanle he ger gaa medhe?
-He ger hi ma gaa meen.

-Waa`g ur ubaa les hujichle tagniyeka he beesete?

-Ii, he beesete.

Erkob 2:1

1-Aaleka ur ubaa les ta he met lulle hi gaa ijoka, Waa`g hatalla hi tag koyye, hujich do due.

-Waa`g he lulle tagniyeka beesete.
-Waa`g hele ta`b`dote tagniyeka lulle beesete.

-Ataata gaalat hujich tagainana hatle ma beesenka do hai gadhe.

-Ataata gaalat `bil hai `diisa hatle ma beesenka do hai gadhe.

-Ataata gal `diet `deyo hai `diisa hatle ma beesenka do hai gadhe.

-Ataata gaalat hujichle ma beedisanala `daa giri hujich hi `do ilisha.

-Ataata gaalat hujichle ma beedisanala `daa giri gaal eiy taaka hi alekoy.

-Waa`g hat maadhat muniny.
-Hujich `daa giri ilishka Waa`g hujichle he ali ma kokony.

-Gaalat ubaa hi ririminya Waa`g hujichle he ali ma kokony.

-Waa`g hujich `dab he ma beesenka he ali ma kokony.

-Waa`g hujchle bar lulle ali ma kokonyala hate yie?
-Keyieka, Waa`g `daa giri wol ma soromnya.

-Waa`g hujichle hai tagniny ma yeget hi ali kokowa hi uroka mana.

-Waa`g hujichle hai tagnaniyoka gaalat hi ali kokowa he uro?
-He ma uriny.

-Waa`g hujichle tagnaniyoka Satan ubaa arjanle hi ali kokowa he uro?

-He ma uriny.
-Waa`g `dee tigide mu`deka bar lulle `deeny heela hi ma `gisan.

-Waa`g ur ubaa les tagniyeka, waasela, meete tagniye, eba ki toyo.

Erkob 2:2-3

2-Waa`g he lulle tagnaniyeka hujichle hi gaa due.  Kulich ki tiiyaka hef `gisate.
3-Waa`g he lulle ka kuonneka hujichle ram le gaa beesete.  Aale `daa giri Waa`g kulich ki tiiyaka hef `gisateka, kulich kinaal `du 

`guunuaane, kulich taak koyye.

-Waa`g ram leka hujich tagniye, kulich tiiya `daa mare hef `gisate?

-Waa`g hai `goraye?
-He ma `gorany.

-Waa`g he lulle tagniyeka, waasela, hate ma `gorany?
-Waa`g he ma `gorominy.

-`Daa giri Waa`g forgogintle he ame man.

-Aale Waa`g kulich tiiya `daa mare hef `gisate?
-Keyieka, Waa`g hele tab`doteka lulle tagniye `daa giri mi beeteka.

-Waa`g he lulle ram mia taganiye?
-Ram le takama.

-Ruba ki fadheka ram mia gaa yigita?
-Hat `guiam sede `gui afurka hai yigita.

-Waa`g in he lulle ram le gerle taganiye.

-Ur ubaa les ram le gere mai tagniyeka hi uroka Waa`g takama.

Erkob 2:4b-6

4-5-Af giri Yoowa Waa`g hi ur ubaa les taganiyeka, af kinaala les he `guor ubaa iish hi ma ka `diiny, `daa giri Waa`g ir ma ka 

hany, ir les ma tuninyka.  Les ubaa he maadhat hi gaa ije, hi fafuoka man.
6-Aale Yoowa Waa`g maa yab eed taganiye, mu sonom in him luolmitika ki niiye.  Maa yab kinaal sidh kaadhe, loolnodhe.

-Waa`g les erkob tagniyeka les he ir man.
-Erkob ir manayeka Waa`g les bie mare shigiche?

-Waa`g les biele mi shigiyoka bie les ger gaa fefenka mi shigiya.

Erkob 2:8

8-Aale Yoowa Waa`g `daa baryo al gaali Eden yegie mare les gaa fiiye.  Waa`g maa he tagniyeka les he fiiye kinaal gaa idiche.

-Erkob Waa`g diiyele midhaba tagniye.

-Waa`g `diiyele tagniyeka menyle hate yie?
-Eden, gaali yiedhe.

-Waa`g Eden mai tagniye?
-Adam.

-Waa`g Adam `diiyele tagniyela `daa mare?
-Keyieka, `daa giri Waa`g Adam sum giela.

-Waa`g `diiyele tagniyeka Adam gaa idiche.

-Erkob Waa`g Adam hai heesete?
-He ma heesen.

-Waa`g Adam `diiyele hate die ma heesenal?

-Keyieka, Adam `daa giri Waa`g tagniyeka, mi hele.

5



-Waa`g gaalat lulle `daa giri tagniyeka gaalat lulle he maya?
-Gaalat lulle Waa`g hele.

-Waa`g `daa giri he lulle tagniyeka he lulle he maya?
-He lulle Waa`g hele.

-Eden hurte `guor naama taaka Waa`g hi gaa disiche.

Erkob 2:9

9-Aaleka Yoowa Waa`g `guor met lulle `dabaan, umle ubaa `guom ka midhabka, les gaa `disiche.  Waa`g les hurt `guor gaal 
luolmit shiguoka gaa `disiche.  Waa`g ubaa `guor gaal `daalim midhabka ubaa `daalim `deewka shiguoka les hurt gaa `disiche.

-Eden hurte `guor erkob Waa`g `diteka menyle hate yie?
-`Guor sidha.
-Waa`g Eden hurte `guor sidha gaa `ditela `daa mare?

-Waa`g Adam `guor sidha kokuoka `jig biyo yedianka he fe`de.
-Waa`g Adam `guor sidha kokuoka he ma `dumony.
-Waa`g Adam hele eiy nasetka chirateka he fe`de.

-Waa`g Adam `guor sidha kokuoka he fe`de.
-Waa`g Adam sidh chirateka he fe`de.

-Eden hurte `guor hi naamaka Waa`g `diteka menyle hate yie?

-`Guor `daalim midhabka ubaa `daalim `deewka.

-`Guor `daalim midhabka ubaa `daalim `deewka Waa`g Adam `dee tigide ki mu`de.

Erkob 2:16-17a

16-Aale Yoowa Waa`g mu `dee ki mu`de, kieye, `Guor lulle lesalla gaa `giella hatkua fe`doka kuokom.
17-`Guor gaal `daalim midhabka ubaa `daalim `deewka shiguoka takamle ha kony.

-`Guor `daalim midhabka ubaa `daalim `deewka Waa`g Adam meete ki mu`de?

-Waa`g Adam ha kony, chie, mu`de.
-Waa`g he mare midhab ubaa he mare `deew he wol ka og.

-Waa`g he hat midhabka ubaa he hat `deewka he og.

-Adam erkob he onoyka hat midhaba takama.
-Adam erkob he `deewa mog.

-Adam `guor `daalim midhabka ubaa `daalim `deewka koyka hate `deene Waa`g chie, ba ki toyo.

Erkob 2:17b

17-Kulich `guor kinaala konyoka hai kufunana, Waa`g hi chie.

-Adam `guor `daalim midhabka ubaa `daalim `deewka koyka hate `deeme?

-Adam hai kufuma.

-Kufach meete?
-Gaal burneyka, kieye, kufach tigide takama, yiedhe.

-Waa`g kufach met wol ka sede, chie.

-Kufach erkoba Waa`g wol in eiy ka sedhe.

-Waa`g wol in eiy ka sedheka kufach `daa mare?
-Keyieka.Waa`g takama gaal sidh shigicha.

-Sidh lulle Waa`g gaa fefene.

-Lucifer adab tagniye, Waa`g wol in eiy ka sedhe.

-Adam Waa`g met ma kinya Waa`g wol in eiy ka seeme.

-Kufach naamaka sidh gon wol in eiy ka seeme.

-Kufach gaal burneya he oga heela.
-Adam Waa`g met ma kinya Adam gonle hai kufunana.

-Kufach sedeka Waa`g wol in eiy ka seeme `jig biyo `jiet basieta hai ki `jeme.

-Adam Waa`g met ma kinya Adam sidhle `daa `jiet basieta hai ki seene.

-Adam Waa`g met ma kinya Waa`g wol in eiy ka sedheka gonle hai kufunana sidhle `daa `jiet basieta hai ki seene.

-Waa`g Adam `guor `daalim midhabka ubaa `daalim `deewka ha kony chie, mu `dela, `daa mare?

-Keyieka, Adam mai tagniyeka he Waa`g.
-Adam Waa`g hele.

-Mu tigid yere tagniyeka yere heela mai tagniyeka hele muniny?
-Ii, hele.

-Min tigide `gacham `diteka heela mai `diteka mi hele muniny? 
-Ii, hele.

-Maa nyigeny tigide shar woyeka mi hele muniny?
-Ii, hele.

-Waa`g Adam tagniyeka Adam Waa`g hele.

-Waa`g Adam `daa giri tagniyeka Waa`g Adam hai ki mumura.

-Waa`g Adam he ki mumuduka he midhaba?
-Ii.

-`Daa mare he ki midhab?
-Keyieka, Waa`g Adam `daalimle `du gudo.

-Maa karsicha he maa rorich inka `daale?
-Ii.

-Karsidhe he maa harte inka `daale?
-Ii.

-Gaal karu atimle gaal rore ii yegetka he midhab?
-Ii.

-Karu `dieta atimle gaal ha`daka ii yegetka he midhab?
-Ii.

-`Daa giri Waa`g Adam sum inka `daaleka Waa`g atimle Adam ii yegetka he ki midhab.

-Waa`g Adam ii yegetka fe`doka `daa mare?

-Keyieka, Waa`g Adam sum inka `daale.

-Keyieka, Waa`g Adam he midhaba inka og.

-Keyieka, Waa`g Adam he `deewka inka og.
-Keyieka, Waa`g Adam `de`deenka he fe`de.

-Gaal karuka he midhabka ubaa he `deewka gaal rore he inka og.

-Karu `dieta he midhabka ubaa he `deewka gaal hadaka inka og.

-Adam he midhabka ubaa he `deewka mai `du oga maya?
-Waa`g.

-Gaalat lulle he midhaba mai `duwaka maya?

-Waa`g.
-Waa`g he lulle og.

-Waa`g Adam hi ii yegetka he fe`de.
-Waa`g gaalat lulle ii yegetka he fe`de.

-Waa`g `dule al ki argiruwa war`gat Waa`giet gere.

-War`gat Waa`giet gerle lulle gaalat lulle he ii yegetka Waa`g he fe`de.

